
Tää´ssvää´ld presideent vaal 2012    
 
Täin seeidain liâ norrum vuä´pstõõzz presidenttvaali pirr, kåå´tt riâžžât Lää´ddjânnmest ee´jjest 2012. 
 
Presideent tuâi  
 
Presidentt jåå´đat ålggpolitiikk õõutsââ j́est halltõõzzin. Vä´lddvuä´zz tu´mmstõõǥǥin  
tuejjad presidentt, nu t́t mä´htt halltõs lij tõid ouddam alttõssân.  
 
Parlamentt va´lljad vuei´vvminister, ja presidentt nõõmat suu vergga. Mâŋŋa tõn vuei´vvminister 
va´lljad jee´res halltõõzz ministrid da presidentt nõõmat si j́jid vergga. 
 
Presidentt ra´vvai lää´jjid, koid parlamentt lij priimmâm.  
 
Presidentt nõõmat su´vddjid da pââimõs ve´rǧǧoummid.  
 
Son lij še Lää´ddjânnam sääldatviõ´ǥǥi  pâ´jjšuurmõs. Vääinast da rääuhast presidentt tu´mmai 
parlameent miâsttmõõžžin.  
 
Presideent va´lljumuš  
 
Lää´ddjânnam meerla va´lljee presideent vaalin. Presidenttvaal riâžžât kuuđ ee j́j kõõskin. Seämma 
person vuäitt lee´d presidentten tå ĺǩ kuei t́ vuâra ǩeäččlõõžži.  
 
Presidenttvaal vuäitt lee´d kuei´tpooddlaž. Tõt miârkksââvv tõn, što presideent va´lljumuužžâst vuei´tet 
taarbšet kue´htt jiõnstumuužž.  
 
Jõs jiõnnmeä´rr mie´ldd kåå t́t-ne võboršee´ǩǩin vuäǯǯ vuõssmõs jiõnstumuužžâst pâ´jjel peä´l pukin 
u´vddum jiõnin, suu va´lljeet vuõi´ǧǧest presidentten. Te´l ko ǩeävv nu t́t, što jiõnnmeä´r mie ĺdd ij ni 
ǩii võboršee´ǩǩin leäkku vuäǯǯam pâ j́jel peä´l pukin u´vddum jiõnin, te´l riâžžât nu´bb jiõnstumuš 
le´be nu´bb vaal.   
 
Nuu´bb vaalâst võborše´ǩǩen liâ tõk kue´htt võboršee´ǩǩ, kook liâ vuäǯǯam vuõssmõs jiõnstumuužžâst 
jeä´nab jiõnid. Nuu´bb vaalâst jiõnstet, kuäbbaž täin kue´htten võboršee´ǩǩin va´lljeet presidentten.  
 
Ǩii vuäǯǯ jiõnsted? 
  
Presidenttvaalâst vuäǯǯ jiõnsted juâkksaž Lää´ddjânnam meerlaž, kåå t́t lij teâuddam 18 ee´ǩǩed 
mââimõõzzâst 22.1.2012. Lää´ddjânnam meerla, kook jälste ålggjânnmest, see´st še lij 
jiõnstemvuõiggâdvuõtt jiõnsted presidenttvaalin. 
 
Jõs ton leäk jiõnstemvuõiggâdvuõttneǩ presidenttvaalin, vuäǯǯak påå´štest ǩee´rj. Ǩee´rjest liâ kue´htt 
i´lmmtemkoort, koin lij tuu nõmm. 
 
I´lmmtemkoortâst lååkk, kuä´ss da mä´htt vuäitak jiõnsted. Vää ĺd i ĺmmtemkoort mie ĺdd, ko mõõnak 
jiõnsted. Kue´htt i´lmmtemkoort kook liâ puä´ttam tu´nne påå´štest, liâ tõn vääras, što presidenttvaalin 
vuei´tte lee´d kue´htt jiõnstumuužž.  



 
I´lmmtemkoort liâ seämmanallšem, tõn nää ĺeld lij seämma, kuäbba koort âânak vuõssmõs vaalin. 
Jõs ǩeävv nu t́t, što riâžžât nuu´bbid vaalid, te´l âânak tõn nuu´bb tu´nne kuâđđjam i ĺmmtemkoort.  
 
Ǩeän vuäitak jiõnsted?   
 
Presidentten ǩiččlâ t́te mäŋgg persoon. Si j́jid kååččat presidenttvõborše´ǩǩen.  
 
Täujja politiikklaž paa´rti pe j́je vaalid võboršee´ǩǩid. Võborše´ǩǩen vuäitt lee´d še nåkam person, 
kåå t́t ij leäkku ni koon paa´rti võboršeǩ. Te´l õõlǥtet, što 20 000 meerla, koin lij  
jiõnstemvuõiggâdvuõtt, pe´jje suu võborše´ǩǩen.  
  
Vuäitak jiõnsted vuõssmõs vaalâst tå´lǩ õõut võboršee´ǩǩ. Nuu´bb vaalin vuäitak jiõnsted kuäbba-ne 
tõin võboršee´ǩǩin, kook liâ vuäǯǯam vuõssmõs vaalin jäänmõsân jiõnid.  
 
Teâđaid presidenttvõboršee´ǩǩin vuäǯǯ hå´t mâka ga´zeââ t́in, te´lvisiain le´be internee´ttast. Vuäitak 
tobdstõõttâd sij vaalǩeittsid. Juâkksast presidenttvõboršee´ǩǩest lij jiijjâz võborše´ǩnââmar. Puki 
võboršee´ǩǩi nââmar käunnje loǥstõõǥǥâst, kåå´tt lij jiõnstempaai´ǩin. Presidenttvõboršee´ǩǩi 
võboršeǩnââmar kuâsttje še sij vaalǩeittsin.  
 
Vaalkäittmõš  
 
Juâkksaž tu´mmai jiõčč, haa ĺad-a jiõnsted di seämmanalla tu´mmai še tõn, ǩeän son jiõnast.  
  
Jiõnstemvuõiggâdvuõ´tte kooll vaalkäittmõš. Tõt miârkksââvv tõn, što tu´st ij taarbâž särnnad ni 
ǩeä´zz, ǩeän ton jiõnstak.  
 
 
Vaalkäittmõõžž staaneem diõtt, jiõnstumuš lij tõõzz va´rrjum jiõnstemsââ´jest, ko´st ij ni ǩii 
oolǥbeällsaž vuei´n, što ǩeän ton jiõnstak. 
 
Kuä´ss vuäitak jiõnsted?  
 
Vuäitak jiõnsted vaalin, vaalpei´vven le´be ouddâl vaalpeei´v ouddjiõnstumuužžâst.   
 
Jiõnstumuš vaalpei´vven:  
Vaalpei´vv lij pâ´sspei´vv 22.1.2012. Jõs presidenttvaalin riâžžât nu´bb jiõnstumuš, tõt lij pâ´sspeei´v 
5.2.2012. 
 
Vaalpei´vven jiõnstempääi´ǩ liâ äävai čiâss 9–20. Vuäitak jiõnsted tå ĺǩ tõn jiõnstempääi´ǩest, kåå´tt 
lååkk i´lmmtemkoortstad.  
 
Ouddjiõnstumuš: 
 
Jõs jiõk vuei´t le´be haa´led jiõnsted vä ĺddveârlaž vaa ĺpei´vven, te´l vuäitak jiõnsted ooudbeä´lnn.  
Ouddjiõnstumuužž diõtt liâ riõssum ouddjiõnstempääi´ǩ da täk pääi´ǩ vuei t́te lee´d 
kå´ddve´rǧǧpõõrtâst, ǩe´rjjpõõrtin da påå´štkonttrin. 
 



I´lmmtemkoort mie´ldd vuäǯǯak loǥstõõǥǥ dommpääi´ǩest åårrai ouddjiõnstempaai´ǩin. 
Jõs leäk håiddam diõtt hospitaalâst le´be stroittle´st, te ĺ vuäitak jiõnsted tå´ben.  
 
Ouddjiõnstumuš älgg 11.1.2012 da poott 17.1.2012. 
 
Jõs presidenttvaalin riâžžât nu´bb jiõntumuš, tõn ouddjiõnstumuš älgg 25.1.2012 da poott 31.1.2012. 
 
Jeä´naš täk ouddjiõnstempaai´ǩ liâ äävai pukin ouddjiõnstempeei´vin, leša jiâ puk.  
Ta´rǩǩed äävaiåårramääi´j vuõǯǯum i ĺmmtemkoortstad.  
 
Nääi´t jiõnstak vaalpei´vven  
 
Vää ĺd mie ĺdd ide´ntteett’tuõđštõõzz, tõin vuäitak tuõđšted  ǩii ton leäk. Kuäbbaž-ne i´lmmtemkortt lij 
šiõǥǥ vä´ldded mie´ldd. Vuäitak jiõnsted tõ´st huõlǩâni, hå´t ij ni leäkku i´lmmtemkortt mie ĺdd.  
 
Jiõnstempääi´ǩest tuu vuârdd vaalve´rǧǧneǩ. Son ta´rkkad vuõššân ide´ntteett’tuõđštõõzzâst tuu 
ide´ntteet da oudd tu´nne jiõnstemliipp.  
 
Mâŋŋa tõn jiõnstumuš ouddan tännalla:  
 
1. Mõõn teâuddet jiõnstemliipp jiõnstemsâjja. Ǩee´rjet jiõnstemli´ppe čiõlggsânji tõn 
presidenttvõboršee´ǩǩ nââmar, ǩeän jiõnstak. Te ĺ ko jiõk muu´št nââmar, ta´rǩǩed nââmar 
jiõnstemsââi seei´nest åårrai loǥstõõǥǥâst. Jeä´l ǩee´rjet jiõnstemli´ppe ni mâi´d jee´res, leša tå´lǩ 
võboršee´ǩǩ nââmar.  
 
2. Pii jiõnstemliipp kõskkpääi´ǩest mäccad nu´tt, što ij ni ǩii vuei t́ vuei´nned nââmar. Liippâst lij 
miâ´rǩǩuum päi´ǩǩ, kooǥǥ tõt macceet. 
 
3. Määcc vaalve´rǧǧnee´ǩǩ årra. Vaalve´rǧǧne´ǩ šteemplâstt maccuum jiõnstemliipp.  
 
4. Pii maccuum jiõnstemliipp vaalčokka.  
 
Nääi´t leäk jiõnstam da vuäitak vue ĺǧǧed meädda ouddjiõnstempääi´ǩest.  
 
Nääi´t jiõnstak ooudbeä´lnn  
 
Ouddjiõnstumuužžâst jiõnsted âlddsin seämmamalla ko jiõnstumuš vä´lddveârlaž jiõnstempei´vven 
(ǩiičč paai´ǩid 1 da 2 vaalpeei´v jiõnstumuužžâst). Leša ko leäk teâuddam jiõnstemliipp 
jiõnstemsââ´jest, ouddân jiõnstemliippin tännalla.  
 
3. Määcc vaalve´rǧǧnee´ǩǩ årra. Vaalve´rǧǧne´ǩ šteemplâstt maccuum jiõnstemliipp da oudd tu´nne 
ru´čǩǩes vaalkonfeârt. Pii jiõnstemliipp konfeâ´rtte da li j́mme konfeârt ǩidd. Ta´rǩǩed, što konfeârtt lij 
puârast ǩidd.  
 
4. Mâŋŋa tõn vaalve´rǧǧne´ǩ räukk tuu vuâllaǩee´rjtet blaaŋk. Vuâllaǩee´rjtumuužžin ååsktak,  
što leäk teâuddam jiõčč jiõnstemliipp da vaalkäittmõõžž seeiltee´l piijjâm šteemplõ´sttum liipp 
konfeârtta da li j́mmjam tõn ǩidd.  
 



5. Looppâst vaalve´rǧǧne´ǩ peejj ǩidd vaalkonfeârt da vuâllaǩee´rjtum blaaŋk vi´sǩǩes 
vuõltteemkonfeâ´rtte da vuõlttad tõn vä ĺddvaal-lu´vddkådda.  
 
Nääi´t leäk jiõnstam da åå´n vuäitak vue´lǧǧed jiõnstempääi´ǩest meädda.  
 
Ǩeä´st vuäǯǯak vie´ǩǩ?  
 
Vaalve´rǧǧnee´ǩǩ vuä´pste da mätt’te tuu pukin vue j́jin. Jõs leäk pannaainâs, raauk see´st 
ä´šštobddâmvie´ǩǩ. veä´ǩǩvuõđ.  
 
Vaalpei´vven jiõnstempääi´ǩest lij vaalveä´ǩǩteei. Jõs jiõk jiõčč pââst tiuddeet jiõnstemliipp, vuäitak 
raukkâd vaalveä´ǩǩteei veä´ǩǩen jiõnstemsâjja.  
 
Vaalveä´ǩǩtee´jen vuäitt lee´d ǩii-ne nåkam person, koon leäk jiõčč va´lljääm, hå´t mâka ǩii-ne ruått.  
 
Vaalveä´ǩǩteei ij vuäǯǯ särnnad ni ǩeäzz, ǩeän jiõnstak.  
 
Dommjiõnstumuš  
 
Jõs leäk vääive ĺd lammšõõvvâm le´be ku´ǩesäiggsaž puõcci, te ĺ vuäitak jiõnsted ooudbeä´lnn dååma.  
 
Vaalve´rǧǧneǩ puätt te´l domoi.  
 
Te´l ko hää ĺääk jiõnsted dååma, sååit le´be vuõlttâd tiuddum blaaŋk jiijjad kåå´dd vä´lddvaal-
lu´vddkådda.  
 
Lu´vddkåå´dd te ĺfon-nââmar kaaunak i´lmmtemkoortstad.  
 
I´lmmtõõttmõš dommjiõnstumuužžâst âlgg tuejjeed 10.1.2012 čiâss 16 mõõnee´st.  
 
Jõs riâžžât nu´bb vaal, i´lmmtõõttmõš dommjiõnstumu´šše âlgg tuejjeed 24.1.2012 čiâss 16 mõõnee´st.   
 
Jõs leäk i ĺmmtõõttâm dommjiõnstumu´šše vuõssmõs vaalin, te ĺ ij taarbâž tuejjeed ođđ i´lmmtõõzz.  
 
Jõs tu´st lij ruåđihoi´ddjeei, da son hää´lad jiõnsted dommjiõnstem õhttvuõđâst, te´l â´lǧǧe u´vdded še 
suu teâđ vä ĺddvaal-lu´vddkådda  
 
Hospitaalin da stroittli´n vuäitt jiõnsted ooudbeä´lnn.  
 
Lââ´ss teâđaid:   
Vuõiggâdvuõttministeria www.vaalit.fi 


